
 БИРЛАМЧИ БОШ ОҒРИҚЛАРИНИНГ КЕЧИШИДА ГЕНДЕР  
ОМИЛЛАРНИНГ АҲАМИЯТИ. 

Халимова Х.М., Рашидова Н.С., Холмуратова Б.Н. 

Тошкент тиббиёт академияси.  



Долзарблиги:Бирламчи бош оғриқлари (ББО), хусусан, мигрень (М) ва зўриқиш

бош  оғриғи  (ЗБО)  кўп  учраши,  ҳар  доим  ҳам  яққол  клиник  белгиларнинг

бўлмаслиги,  диагностика  ва  ташҳис  қўйишдаги  қийинчиликлар  сабаб,  ҳозирги

кунга қадар неврология соҳасидаги долзарб муаммолардан биридир.Аҳоли орасида

М касаллигининг тарқалганлиги 8-20% ни ташкил қилса, ЗБО  30% дан - 78% гача

учрайди.  М ва ЗБО аёллар орасида 11-25%, эркаклар орасида 4-10% учрайди. ББО

тарқалишидаги  бу  фарқ  кўплаб  илмий  тадқиқотларда  организмдаги  гормонал

ўзгаришлар  билан  исботланган.  Лекин,  аёл  ва  эркак  организмининг  ўзига  ҳос

гендер  хусусиятлари  (маскулинлик,  фемининлик)  кўпинча  ҳисобга  олинмайди.

Республикамиз аҳолиси орасида М ва ЗБО дан азият чекаётган беморлар орасида

гендер хусусиятларнинг аҳамияти бўйича тадқиқотлар ўтказилмаган.  

           Мақсад: бирламчи бош оғриқлари,  хусусан мигрень ва зўриқиш бош

оғриғида гендер фарқликнинг ўзига хослигини ўрганиш 

           Тадқиқот материали ва текшириш усуллари:  ББО кечишида гендер

ҳусусиятларнинг аҳамиятини ўрганиш учун 18 дан 45 ёшгача бўлган жами 82 та

бемор  (53  та  аёл,  29  та  эркак)   текширувдан  ўтказилди.  Улардан  33  нафарида

мигрень ( 8 та эркак, 25 та аёл), 49 нафарида ( 12 та эркак, 37 та аёл) эса зўриқиш

бош оғриғи аниқланган. Танлаш меъзонлари қилиб, ҳар ойда камида 2 марта бош

оғриғи ҳуружлари бўлган ва касаллик камида 6 ойдан бери давом этаётган беморлар

танлаб  олинди. Ташҳис  2018  йилда  қайта  кўриб  чиқилган  ва  тасдиқланган  бош

оғриқлари учинчи Халқаро таснифи бўйича қўйилди (3-БОХК). Назорат гуруҳи ёши

ва жинси бўйича асосий гуруҳга мос келадиган 20 нафар соғлом кўнгиллилардан

(13  та  аёл,  7  та  эркак)  иборат  эди. Текширув  Тошкент тиббиёт  академиясининг

“Неврология  ва  тиббий  психология”  кафедраси  базаси  -  7  сонли  шаҳар  клиник

шифохонасида  амалга  оширилди.  Барча  текширувлар  беморлар  доваланишни

бошлашларидан аввал ўтказилди.  Текширув беморлар шикоятлари ва анамнезини

йиғиш,  неврологик  кўрикдан  ўтказишдан  бошланди.  Тадқиқот  учун  танлаб

олинганларнинг барчасида 



(82 та бемор, 20 та назорат гуруҳидагилар) гендер хусусиятларини аниқлаш учун

(фемининлик/маскулинлик  даражаси)  Сандра  Бем  сўровномаси  («Поло-ролевой

опросник Сандры Бем»  - Bern Sex Role Inventory, 1974)  ўтказилди. 

          Натижа:   Ҳар бир текширилувчида Сандра Бэм индекси (IS) ҳисоблаб

чиқилди. Барча текширилувчилар IS индекс кўрсатгичларига кўра ушбу 6 гуруҳдан

бирига киритилди: 

1.Феминин аёллар (фА) — IS > 0,81; 2. Маскулин аёллар (мА) — IS < -0,235;  

3.Феминин эркаклар (фЭ) — IS > 0,235; 4.Маскулин эркаклар (мЭ)—IS < - 0,81; 

5.Андрогин аёллар ва эркаклар (Анд) —IS >0;  

6. Нодифференциал гуруҳ (Ндф) —IS <0 

Тадқиқот  учун  олинган  беморларнинг  барчаси  қуйидаги  гендер  гуруҳларга

ажратилди: фА - 47 нафар (57%), мА - 15 нафар (18%), фЭ - 13 нафар (16%), мЭ - 7  

нафар (9%)ни ташкил этди. Мигрень ва зўриқиш бош оғриғи билан касалланган,

ўзбек  миллатига  мансуб  бўлган  беморларимиз  орасида  фемининлик  жиҳатлари

устунлик  қиладиган  ва  маскулинлик  жиҳатлари  суст  бўлган  гуруҳлар  (фА,  фЭ);

маскулинлик  жиҳатлари  устун  ва  фемининлик  сифатлари  кам ифодаланган  (мА,

мЭ) ажратилди; андрогин ва нодифференциал турга мансуб беморлар аниқланмади.

Бу эҳтимол шарқ миллатининг ўзига хослиги билан боғлиқ.  

Хулоса: натижалар  асосида  гендер  таққослаш  ўтказилди:  фА  ва  мА  орасидаги

нисбат 3:1 га тенг бўлса, фЭ ва мЭ лар орасидаги нисбат эса 2:1 ни ташкил этди,

яъни беморлар жинсидан қатъий назар улар орасида феминин турига мансублари

кўпроқ эканлиги аникланди. Бу эса, ББО ривожланишида гендер омилларнинг ҳам

катта аҳамиятга эга эканлигини кўрсатиб берди.  

